
யதிராஜஸ்தோத்ரம் 2

த⁴நம் யஸ்ய ஸத்³ப்³ரஹ்ம வித்³யாநிதா³நம்
பு³தா⁴நந்த³ரூபம் ஸ்வரூபம் த³தா⁴நம் ।

பரப்ராபகாங்க்⁴ரித்³வயீஸந்நிதா⁴நம்
விதா⁴நம் விபூ⁴தித்³வயேஶாபி⁴தா⁴நம் ।

ப⁴ஜே பா⁴ஷ்யகாரம் ப⁴ஜே லக்ஷ்மணார்யம்
ப⁴ஜே ஸாலஸத்³க்³ராமராமாநுஜார்யம் ॥ 1॥

நமோநித்யதி³வ்யப்ரப³ந்தா⁴தி³க்ரு’த்³ப்⁴யோ
நம: பஞ்சராத்ராதி³வித்³ப்⁴யோ முநிப்⁴ய: ।

நமோமத்³கு³ருப்⁴யோ நமஸ்தத்³கு³ருப்⁴யோ
நம: பஞ்சஸம்ஸ்காரவித்³யாகு³ருப்⁴ய: ॥ ப⁴ஜே பா⁴ஷ்ய0॥ 2॥

நமோ வேங்கடாதீ⁴ஶஸத்பாத³ரேணு-

ஸ்தவை: பத்³யவித்³யாஸஹஸ்ரப்ரயோக்த்ரே ।
முமுக்ஷூஞ்ஜநாந்நித்யகல்பாந்விதா⁴த்ரே

மஹாஹோப³லாசார்யவர்யாய பித்ரே ॥ ப⁴ஜே பா⁴ஷ்ய0॥ 3॥
அஹிர்பு³த்⁴ந்ய‍இத்யாதி³ யஸ்மிந்ப்ரமாணம்

கலௌ கஶ்சிதி³த்யாதி³ஶுத்³த⁴ம் புராணம் ।
ம்ரு’ஷா கோ⁴ஷவாதா³தி³ யேநாத⁴ரீணம்

து⁴ரீணம் கு³ரூணாம் புமாம்ஸம் புராணம் ॥ ப⁴ஜே பா⁴ஷ்ய0॥ 4॥
யதீஶாஶ்ரிதாநாம் கநிஷ்டோ² ப⁴வேயம்

ஸதா³ பஞ்சமோபாயநிஷ்டோ² ப⁴வேயம் ।
கு³ரோரங்க்⁴ரிரூபோ ப⁴வேயம் ப⁴வேயம்

ஹரேரந்தரங்கோ³ ப⁴வேயம் ப⁴வேயம் ॥ ப⁴ஜே பா⁴ஷ்ய0॥ 5॥
அநந்தோஹி பூ⁴த்வா மஹாபா⁴ஷ்யகார:
ப்ரபு³த்³த⁴ம் சகார த்ரயீஶப்³த³ஜாலம் ।

புநஸ்ஸோऽயமாக³த்ய மத்³பா⁴ஷ்யகார:

ப்ரபு³த்³த⁴ம் சகார ஶ்ருதேரர்த²மூலம் ॥ ப⁴ஜே பா⁴ஷ்ய0॥ 6॥
ம்ரு’ஷாவாதி³து³ர்வாத³பங்கே நிமக்³நம்

கு³ணாபா⁴வஹேயஸ்வரூபாதி³ப⁴க்³நம் ।
பரம் ப்³ரஹ்ம யஸ்ய ப்ரபா⁴வேண லக்³நம்

ப³பௌ⁴ த்³ரு’ஷ்டகல்யாணலக்ஷ்மீவலக்³நம் ॥ ப⁴ஜே பா⁴ஷ்ய0॥ 7॥
ஸதை³காந்திபி⁴ர்தா³த³ஶோத்³யத்ஸஹஸ்ரை-
ஶ்சதுஸ்ஸப்ததிஸ்வீயஸிம்ஹாஸநஸ்தை:² ।

ததா²விஷ்ணுப⁴க்தைரநந்தைருபேதம்
மஹாரங்க³ராஜாங்க³ரக்ஷாவிநீதம் ॥ ப⁴ஜே பா⁴ஷ்ய0॥ 8॥

ந யாகோ³ ந யோகோ³ ந வா தந்த்ரமந்த்ரௌ
ந ஹி ஜ்ஞாநதா³நே ந ப⁴க்திப்ரபத்தீ ।

ததா²ப்யாத்மலப்³தௌ⁴ ந ஸந்தே³ஹக³ந்தோ⁴
ப³லம்மே மஹத்³பா⁴ஷ்யகாராநுப³ந்த: ⁴ ॥ ப⁴ஜே பா⁴ஷ்ய0॥ 9॥

க்ரு’தம் வா தபோ ந்யத்³ப³லம்வாகு³ரூணாம்
ஶ்ரிய:ஶ்ரீபதே: கிந்நு ஸாக்ஷாத³பேக்ஷா ।

க்⁴ரு’ணாபா⁴ஷ்யகாரஸ்ய நிஷ்காரணா வா
மமைஷா முகே²கோ⁴ஷதே காபி பா⁴ஷா ॥ ப⁴ஜே பா⁴ஷ்ய0॥ 10॥

பரவ்யூஹலீலாந்தரார்சாவிஶேஷை-

ரஶேஷைர்ஹரிர்வ்யாஸமந்வாதி³வேஷை: ।
ஸமுத்³த⁴ர்துமேதந்ப⁴வாப்³தே⁴ரஶக்த-
ஸ்ததோபூ⁴த்³யதி: ஶேஷபா⁴வாநுஷக்த: ॥ ப⁴ஜே பா⁴ஷ்ய0॥ 11॥

ப⁴வாப்³தௌ⁴ நிமக்³நாந்த்ஸமுத்³த⁴ர்துகாம:
பரோலக்ஷ்மணார்யாத்³கு³ருர்நேதி நேதி ।

ஸநிஸ்ஸாணபே⁴ரீமஹாகாஹலீபி⁴-
ர்ப⁴டைர்கு⁴ஷ்யதாம் கு⁴ஷ்யதாம் தி³க்தடேஷு ॥ ப⁴ஜே பா⁴ஷ்ய0॥ 12 ॥

ஸதீ ப்³ரஹ்மவித்³யா ஸுத:ஶைலதீ³போ
கு³ரு: பாரிஜாத: ஶ்ரிதம் பா⁴க்³யரத்நம் ।

தத: காலமேகே⁴ ஸ்வயம் போ⁴கி³ராஜே
ப்ரஸந்நே தத³ஸ்மிந்நலப்⁴யம் குதோ ந: ॥ ப⁴ஜே பா⁴ஷ்ய0॥ 13॥

த்ரு’ணீக்ரு’த்யவைரிஞ்ஜிருத்³ரப்ரதிஷ்டா²ம்
யதீ³யாங்க்⁴ரிபாதோ²ஜகைங்கர்யநிஷ்டா²ம் ।

இஹாமுத்ர ச ப்ராப⁴வா: ப்ரக்ரமந்தே-
தத³ந்யம் கு³ரும் மூட⁴பா⁴வா ப⁴ஜந்தே ॥ ப⁴ஜே பா⁴ஷ்ய0॥ 14॥

யதீந்த்³ர்ம் விநிந்த³த்யஸத்³க்³ரந்த²கந்தா²-
த⁴ராவிஶ்வமித்²யாநுஸந்தா⁴நக³ந்தா: ⁴ ।

ஜக³ச்சக்ஷுஷம் ப்ரத்நமேகம் ஶதாந்தா⁴-
நபஶ்யந்த்யஹோ கர்மப³ந்தா⁴தி³வாந்தா: ⁴ ॥ ப⁴ஜே பா⁴ஷ்ய0॥ 15॥

ந தர்கேऽப்யுத³ர்கோ ந ஶப்³தே³ ச ஶக்தோ
ந கஸ்யாவதாரோ ந தந்த்ரஸ்வதந்த்ர: ।

கத²ம் கல்பயேத்ஸர்வபா⁴ஷாஸு கா³தா:²
கிமாசார்யமாஹாத்ம்யபீ⁴தஸ்ஸவேதா: ⁴ ॥ ப⁴ஜே பா⁴ஷ்ய0॥ 16॥

அஹம் தூர்த்⁴வபா³ஹுர்ப⁴ணாமி ஶ‍்ரு’ணுத்⁴வம்
ஶடா²ராதிநாதா²தி³வாச:ஸ்மரத்⁴வம் ।

யதீந்த்³ராங்க்⁴ரிகைங்கர்யமாத்ரே யதத்⁴வம்
மநுத்⁴வம் முரத்⁴வம்ஸிலோகே ரமத்⁴வம் ॥ ப⁴ஜே பா⁴ஷ்ய0॥ 17 ॥

ஸுதா⁴புண்ட்³ரூரேகா² விராஜல்லலாடம்
ஸுதா⁴ம்ஶுப்ரதீகாஶகாஶத்கிரீடம் ।

ஸமுத்³தா⁴ட்ய வைகுண்ட²கக்ஷ்யாகவாடம்
ஸுபர்ணாதி³ஸம்ஸேவ்யமாநந்த³கூடம் ॥ ப⁴ஜே பா⁴ஷ்ய0॥ 18॥

உஷஸ்ஸாந்த்⁴யராகா³ருணந்மேக⁴ரேகா²-
கசாகர்ஷிகாஷாயக²ண்டோ³த்தரீயம் ।

ப்³ரு’ஹந்நாரதீ³யோக்தரூபம் துரீயம்
பரம் வஸ்து பஶ்யாமி லக்ஷ்மீத⁴ரீயம் ॥ ப⁴ஜே பா⁴ஷ்ய0॥ 19॥

அலம் தே³ஶிகைரந்யசித்தை: ப்ரமத்தை-
ரலம்ஸ்தா²ணுகல்பைரலக்ஷ்மீஶதல்பை: ।

அபத்³மாக்ஷஹாரைரசக்ராங்கதா⁴ரை-
ரஸத்³பா⁴ஷ்யகாரைரஶேஷாவதாரை: ॥ ப⁴ஜே பா⁴ஷ்ய0॥ 20॥

ப்ரபு²ல்லாப்³ஜநேத்ரம் ப்ரபா⁴ஶோபி⁴கா³த்ரம்
ப்ரக்ரு’த்யா பவித்ரம் ப்ரபா⁴வைர்விசித்ரம் ।

ஹரேராதபத்ரம் ஸதாம் ஜைதபத்ரம்
ஸுபர்ணஸ்யமித்ரம் ஸுமித்ராஸுபுத்ரம் ॥ ப⁴ஜே பா⁴ஷ்ய0॥ 21॥

அஹோ ஶாங்கரா: கிங்கரத்வம் ப்ரயாதா:
வரே பா⁴ஸ்கராஸ்தஸ்கராகாரபா⁴ஜ: ।

ததோ யாத³வா: பாத³வாரிப்ரபூதா-
ஸ்ததை²வாக³தாஸ்ஸௌக³தா பா⁴ட்டஸாங்க்²யா: ॥ ப⁴ஜே பா⁴ஷ்ய0॥ 22॥

ஶட:² காபில: கோऽபி லக்ஷ்யோ ந மோக்ஷே
விநஷ்டஸ்வரோऽபூ⁴த்ஸ மாஹேஶ்வரோऽபி ।

கணாத:³ ப்ரமாணப்ரணாதோ³ऽபி ஶாந்த:
ப்ரமாணம் ப்³ருவாணஶ்ச கா³ணாபதேய: ॥ ப⁴ஜே பா⁴ஷ்ய0॥ 23॥

ஸ்வயம்ப்³ரஹ்மஸூத்ராயபா⁴வேऽபி பு³த்³த்⁴யா
கத²ம் ப்³ரஹ்மஸூத்ராதி³பா⁴ஷ்யம் வித³த்⁴யாத் ।

கத²ம் தஸ்ய ஶிஷ்யா ப³பூ⁴வுர்மநுஷ்யா:
குதோ நாஸ்தி ரோஷ: கலேரேஷ தோ³ஷ: ॥ ப⁴ஜே பா⁴ஷ்ய0॥ 24॥

புராத³ர்ஶிதம் சோலப்⁴ரு’த்கீடகண்ட²ம்
ஸமாருஹ்ய ஸஹ்யாசலேந்த்³ரோபகண்ட²ம் ।

அகுண்ட²ப்ரபா⁴வோऽத்ர வைகுண்ட²கல்ப:
ஸகண்டீ²ரவம் ப்ராப்ய ஸோல்லுண்ட²மாஸ்தே ॥ ப⁴ஜே பா⁴ஷ்ய0॥ 25॥

நம: புண்யகௌண்டி³ந்யகோ³த்ரோத்³ப⁴வேப்⁴யோ
நமஸ்ஸாலஸத்³க்³ராமஸத்³வம்ஶஜேப்⁴ய: ।

நமோ வைஷ்ணவேப்⁴யோ மஹத்³ப்⁴யோऽர்ப⁴கேப்⁴யோ
நம: ஶேஷபா⁴வாத³சித்³ப்⁴யஶ்ச சித்³ப்⁴ய: ।

ப⁴ஜே பா⁴ஷ்யகாரம் ப⁴ஜே லக்ஷ்மணார்யம்
ப⁴ஜே ஸாலஸத்³க்³ராமராமாநுஜார்யம் ॥ 26॥

இதிஶ்ரீஸாலக்³ராமஸ்த²லாசார்யபுருஷநரபதிராஜஸம்ஸ்தா²நகு³ரூத்³த³ண்ட³வேதா³ந்த-

ரங்கா³ர்யவிரசிதம் யதிராஜஸ்தோத்ரத்³வயம் ஸம்பூர்ணம் ॥ 2॥

Encoded and proofread by Mohan Chettoor

4 sanskritdocuments.org



யதிராஜஸ்தோத்ரம் 2

Yatiraja Stotram 2

pdf was typeset on June 6, 2022

Please send corrections to sanskrit@cheerful.com

yatirAjastotram2.pdf 5


	Document Information
	Document Text
	Document Credits

